КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаса республиканскӧй сьӧмкудйысь 

сьӧмкудкостса трансфертъяс бергӧдан пӧрадок вынсьӧдӧм йылысь
Россия Федерацияса сьӧмкуд кодекслӧн 242 статьяса 5 пункт серти Коми Республикаса Веськӧдлан котыр шуис:
1. Вынсьӧдны Коми Республикаса республиканскӧй сьӧмкудйысь сьӧмкудкостса трансфертъяс бергӧдан пӧрадок йылысь положение содтӧд серти.
2. Тайӧ шуӧмыс вынсялӧ сійӧс примитан лунсянь.

2017 вося урасьӧм тӧлысь 2 лун
73 №
ВЫНСЬӦДӦМА

Коми Республикаса Веськӧдлан котырлӧн

2017 во урасьӧм тӧлысь 2 лунся 73 №-а шуӧмӧн

(содтӧд)
Коми Республикаса республиканскӧй сьӧмкудйысь 
сьӧмкудкостса трансфертъяс бӧр бергӧдан пӧрадок йылысь
ПОЛОЖЕНИЕ
1. Тайӧ Положениеыс урчитӧ меставывса сьӧмкудъясӧн Коми Республикаса республиканскӧй сьӧмкудйысь субсидияясӧн, субвенцияясӧн да мукӧд сьӧмкудкостса трансфертӧн босьтӧм, Коми Республикаса республиканскӧй сьӧмкудйысь торъя мога сьӧмкудкостса трансферт колясъяс, кутшӧмъясӧс абу видзӧма мунан финансӧвӧй вося тӧвшӧр тӧлысь 1 лун вылӧ, бергӧдан да наын коланлун йылысь помшуӧм примитан пӧрадок (водзӧ лӧсялӧмӧн – Пӧрадок, торъя мога сьӧмкудкостса трансферт колясъяс).

Тайӧ Пӧрадокнас вӧдитчӧны Коми Республикаса республиканскӧй сьӧмкуд сьӧмӧн медшӧр вӧдитчысьяс, кодъяслы сетӧма торъя мога сьӧм колясъяс бергӧдӧмысь Коми Республикаса республиканскӧй сьӧмкуд чӧжӧс серти медшӧр администраторлысь уджмогъяс, (водзӧ – Коми Республикаса республиканскӧй сьӧмкуд сьӧмӧн медшӧр вӧдитчысьяс), а сідзжӧ сэк, кор лӧсялана сьӧмкудкостса трансфертъяс сетан правилӧясӧн урчитӧма отчётнӧй во бӧрын мунысь финансӧвӧй вося тӧвшӧр тӧлысь 1 лун вылӧ видзтӧм торъя мога сьӧмкудкостса трансферт колясъяслысь ыджда чинтан условиеяс.
2. Коми Республикаса республиканскӧй сьӧмкуд сьӧмӧн медшӧр вӧдитчысьяс отчётнӧй во бӧрын мунысь финансӧвӧй вося тӧвшӧр тӧлысь 1 лун вылӧ видзтӧм торъя мога сьӧмкудкостса трансферт колясъяс бергӧдӧм могысь да бергӧдӧм йылысь помшуӧм примитӧм могысь:

2.1) сы вылӧ, медым бергӧдны торъя мога сьӧмкудкостса трансферт колясъяссӧ Коми Республикаса республиканскӧй сьӧмкудйӧ, нуӧдӧны мунан финансӧвӧй вося тӧвшӧр тӧлысь 1 лун вылӧ индӧм колясъяс серти сверка, та лыдын кутшӧмъяс воӧны федеральнӧй сьӧмкудйысь, меставывса сьӧмкуд чӧжӧс серти лӧсялана медшӧр администраторъяскӧд кодъяслы муниципальнӧй юкӧнъяслӧн инӧда актъяс серти сетӧма торъя мога сьӧм колясъяс бергӧдӧмысь сьӧмкуд чӧжӧслысь ӧшмӧсъяссӧ (водзӧ – меставывса сьӧмкуд чӧжӧс серти медшӧр администраторъяс);

2.2) юӧртӧны меставывса сьӧмкуд чӧжӧс серти медшӧр администраторъяслы, кодъяслы отчётнӧй финансӧвӧй воын сетлісны индӧм сьӧмкудкостса трансфертъяссӧ, татшӧм юӧр:

а) Коми Республикаса республиканскӧй сьӧмкудйӧ торъя мога сьӧмкудкостса трансферт колясъяс бергӧдан кадколастъяс йылысь:

отчётнӧй во бӧрын мунысь финансӧвӧй вося тӧвшӧр тӧлысь 1 лун вылӧ видзтӧм торъя мога сьӧмкудкостса трансферт колясъяс, кутшӧмъясӧс сетӧма федеральнӧй сьӧмкудйысь воӧм сьӧм тшӧт весьтӧ, – отчётнӧй во бӧрын мунысь финансӧвӧй вося медводдза 10 уджалан лун чӧжӧн;

отчётнӧй во бӧрын мунысь финансӧвӧй вося тӧвшӧр тӧлысь 1 лун вылӧ видзтӧм торъя мога сьӧмкудкостса трансферт колясъяс, кутшӧмъясӧс сетӧма Коми Республикаса республиканскӧй сьӧмкуд сьӧм тшӧт весьтӧ, – отчётнӧй во бӧрын мунысь финансӧвӧй вося медводдза 15 лун чӧжӧн;

б) отчётнӧй во бӧрын мунысь финансӧвӧй вося тӧвшӧр тӧлысь 1 лун вылӧ лӧсьӧдӧм торъя мога сьӧмкудкостса трансферт видзтӧм колясъяс ыджда вылӧ сьӧмкудъяс костын артасьӧм серти (ф. 0504817) уведомлениеяс сетан кадколастъяс йылысь;

в) реквизитъяс, кутшӧмъяс серти торъя мога сьӧм колясъяссӧ колӧ бергӧдны Коми Республикаса республиканскӧй сьӧмкуд чӧжӧсӧ;

2.3) отчётнӧй во бӧрын мунысь финансӧвӧй вося тӧвшӧр тӧлысь 1 лун вылӧ видзтӧм торъя мога сьӧмкудкостса трансферт колясъяслӧн Коми Республикаса республиканскӧй сьӧмкудйӧ воан лунсянь 30 уджалан лунысь оз сёрджык примитӧны индӧм колясъясын коланлун (ковтӧмлун) йылысь помшуӧм да бергӧдӧны найӧс (коланлун дырйи) эскӧдӧм коланлун ыдждаын сьӧмкуд чӧжӧсӧ, кытчӧ водзджык найӧс вӧлі сетӧма, индӧм сьӧмкудкостса трансфертъяс сетан могъяс серти сьӧмкуд рӧскод сьӧмӧн могмӧдӧм вылӧ:

а) лӧсялана сьӧм сійӧ жӧ могъяс вылӧ видзӧм йылысь ходатайствояс подув вылын, кутшӧмъясӧс сетӧны меставывса сьӧмкуд чӧжӧсъяс серти медшӧр администраторъяс, гӧгӧрвоӧдӧмъясӧн, мыйяс серти позьӧ донъявны индӧм сьӧмын коланлун ыдждасӧ;

б) отчётнӧй во бӧрын мунысь финансӧвӧй вося тӧвшӧр тӧлысь 1 лун вылӧ торъя мога сьӧмкудкостса трансферт колясъяслысь видзтӧм ыдждасӧ чинтӧм йылысь помшуӧм подув вылын (сэк, кор эм татшӧм помшуӧм).

Сэк, кор окталун донъялан кывкӧртӧдъяс серти торъя мога сьӧмкудкостса трансфертъяс юкӧнын субсидияӧн вӧдитчӧмсӧ лыддьӧма окталунтӧмӧн (этша окталунаӧн), Коми Республикаса республиканскӧй сьӧмкуд сьӧмӧн медшӧр вӧдитчысь примитӧ помшуӧм чинтыны отчётнӧй во бӧрын мунысь финансӧвӧй вося тӧвшӧр тӧлысь 1 лун вылӧ торъя мога сьӧмкудкостса трансферт колясъяслысь видзтӧм ыдждасӧ лӧсялана сьӧмкудкостса трансфертъяс сетан правилӧясӧн урчитӧм мындаын;

2.4) помшуӧмъяссӧ, кутшӧмъясӧс индӧма тайӧ пунктлӧн 2.3 пунктувса медводдза да коймӧд абзацъясын, примитӧ Коми Республикаса республиканскӧй сьӧмкуд сьӧмӧн медшӧр вӧдитчысь Коми Республикаса сьӧм овмӧс министерствокӧд сӧгласуйтӧм бӧрын тшӧктӧд формаын субсидияясӧн вӧдитчан окталун йылысь отчёт вынсьӧдан кадпассянь 5 уджалан лун чӧжӧн, но отчётнӧй во бӧрын мунысь финансӧвӧй вося рака тӧлысь 1 лунысь оз сёрджык.

Тшӧктӧдлысь копиясӧ сійӧс примитӧм бӧрын 5 лун чӧжӧн ыстӧны Коми Республикаса сьӧм овмӧс министерствоӧ;

2.5) ыстӧны меставывса сьӧмкуд чӧжӧс серти медшӧр администраторъяслы отчётнӧй во бӧрын мунысь финансӧвӧй вося тӧвшӧр тӧлысь 1 лун вылӧ видзтӧм торъя мога сьӧмкудкостса трансферт колясъясын эскӧдӧм коланлун ыджда вылӧ Коми Республикаса сьӧм овмӧс министерствокӧд  сӧгласуйтӧм сьӧмкудъяс костын артасьӧм серти уведомлениеяс (ф. 0504817) уведомлениелысь эскӧдӧм копиясӧ лӧсялана муниципальнӧй юкӧнлӧн финансӧвӧй органлы тайӧ жӧ кадӧ ыстӧмӧн.

